
Word Search

DIRECTIONS: Find and circle the vocabulary words colors
in the grid. Look for them vertically and horizontally.

	गुरु पूर्णिमा

	वायु शुद्धि हवन
	उदयन स्टूडियो उद्घाटन

	पत्रिका अंक प्रश्नोत्तरी

	संपादकीय
	गर्मी की छुट्टियाँ
	गर्मी की छुट्टियाँ हर विद्यार्थी के जीवन का सबसे आनंददायक समय होता है। मई के महीने में जब तेज़ धूप और गर्मी बढ़ती है तब ऐसे में स्कूलों में छुट्टियाँ घोषित होती  हैं। ये लगभग पैतालिस दिनों की छुट्टियाँ बच्चों को पढ़ाई के रोज़ होने वाले तनाव से राहत देती हैं साथ परिवार में घुलने मिलने का अवसर भी प्राप्त होता है।
	हालाँकि छुट्टियाँ समाप्त होने पर थोड़ा दुख होता है, लेकिन नए सत्र के लिए नई ऊर्जा मिलती है। सच में गर्मी की छुट्टियाँ जीवन की सबसे मीठी यादें बन जाती हैं।
	अन्नू सिंह
	अंक सम्पादक (ज्ञानोदय)



	प्रधानाचार्य जी की कलम से
	पश्चिम एशिया में पिछले एक माह से संघर्ष जारी है। इसके खत्म होने के अभी कोई आसार नहीं दिख रहे हैं, क्योंकि ईरान-इजराइल-अमेरिका यह सैन्य युद्ध अब आर्थिक युद्ध में बदल चुका है। ईरान ने समुद्री व्यापार मार्ग 'स्ट्रेट ऑफ होर्मुज' को बंद कर दिया है जिससे विश्व को ज्यादातर पेट्रोल और पेट्रोलियम उत्पाद निर्यात किया जाता है। यह स्वाभाविक है कि इससे दुनिया की अर्थव्यवस्थाएं प्रभावित होती, लेकिन इसका प्रभाव दुनिया की उन अर्थव्यवस्थाओं पर ज्यादा हो रहा है जो केवल पारम्परिक ऊर्जा के स्त्रोतों पर निर्भर है। भारत पर भी इस सैन्य और आर्थिक युद्ध का व्यापक प्रभाव देखने को मिल रहा है। लेकिन भारत पिछले एक दशक से हीं इस संभावित संकट से निपटने की तैयारी कर रहा था। भारत अब नवीकरणीय ऊर्जा के क्षेत्र में नेतृत्वकारी भूमिका में आ चुका है। भारत ने 2025 में रिकॉर्ड 6.3 गीगावाट पवन टर्बाइन स्थापित किए, जो पिष्ठले वर्ष की तुलना में 85 प्रतिशत अधिक है। ब्लूमबर्गएनईएफ के अनुसार, इससे भारत अमेरिका और जर्मनी को पीछे छोड़कर 2025 में चीन के बाहर सबसे बड़ा पवन ऊर्जा बाजार बन गया।  ब्लूमबर्ग की रिपोर्ट में अनुसार, भारत में पवन ऊर्जा क्षमता में वृद्धि का एक प्रमुख कारण बहु-प्रौद्योगिकी आधारित जटिल स्वच्छ ऊर्जा नीलामी का उदय रहा है। इन नीलामियों में विकासकर्ताओं को दो या दो से अधिक नवीकरणीय प्रौद्योगिकियों सौर, पवन और ऊर्जा भंडारण को एकीकृत करना आवश्यक होता है, और अक्सर ये नीलामियां अधिक स्थिर और विश्वसनीय स्वच्छ ऊर्जा प्रदान करने के लिए आकार में बड़ी होती हैं।
	पवन ऊर्जा के बाद दूसरी सबसे सुरक्षित नवीकरणीय ऊर्जा सौर ऊर्जा है। इस दिशा में चीन और भारत के उल्लेखनीय प्रगति को एक्स पर साझा करते हुए टेस्ला के संस्थापक एलन मस्क ने लिखा कि 'सौर ऊर्जा भविष्य की ऊर्जा है।' साल 2025 में भारत ने चीन के बाद दुनिया में सबसे ज्यादा सोलर प्लान लगाए। नवीन एवं नवीकरणीय ऊर्जा मंत्रालय की रिपोर्ट के अनुसार, 31 मार्च, 2026 तक भारत की सौर ऊर्जा क्षमता 150 गीगावाट से अधिक हो गई है, जो नवीकरणीय ऊर्जा विस्तार में एक महत्वपूर्ण उपलब्धि है। वित्त वर्ष 2025-26 में देश ने रिकॉर्ड 44 गीगावाट से अधिक नई सौर क्षमता जोड़ी, जिससे कुल क्षमता लगभग 150.26 गीगावाट तक पहुंच गई। बड़े पैमाने की परियोजनाओं और छतों पर सौर पैनल लगाने से प्रेरित इस तीव्र वृद्धि ने भारत को 2026 में विश्व के दूसरे सबसे बड़े सौर बाजार के रूप में स्थापित कर दिया है।

	आज के बदलते परिवेश में Voice Over और अन्य विशेषज्ञ कौशलों की शिक्षा: बचपन से शुरुआत के लाभ
	बच्चे का समग्र विकास कैसा होगा?
	निष्कर्ष:
	अव्यावहारिक शिक्षा से उबरने और भीड़ से अलग अपनी सूझ बुझ व कौशल से पहचान बनाने का भी है।
	नई शिक्षा अर्थात् "सीखो, बनाओ और दुनिया को दिखाओ"।
	आज के बदलते परिवेश में Voice Over, Anchoring, Content Creation ये "Extra Activity" नहीं रहे। ये 21वीं सदी का Basic Skill बन गए हैं। अगर स्कूल इनकी शिक्षा बचपन से दें, तो हम सिर्फ़ Degree वाले नहीं, बल्कि आत्मविश्वासी, रचनात्मक और रोज़गार-योग्य नागरिक तैयार करेंगे।
	क्योंकि आने वाला समय उन्हीं का है जो सिर्फ़ सुनते नहीं, अपनी कहेंगे भी ।
	सारिका सिंह
	एक्जीक्यूटिव हेड
	सरस्वती शिशु मंदिर, नोएडा


	विश्व चिकित्सक दिवस
	बाल गंगाधर तिलक
	आराधना सिंह
	आचार्या
	सरस्वती शिशु मंदिर, नोएडा

	चंद्रशेखर आज़ाद जयंती
	भारत के महान क्रांतिकारी अमर शहीद चंद्रशेखर आज़ाद की जयंती हमें देशभक्ति, साहस और आत्मसम्मान की प्रेरणा देती है। उनका जन्म 23 जुलाई 1906 को मध्य प्रदेश के भावरा (वर्तमान अलीराजपुर) में हुआ। बचपन से ही उनमें अन्याय के विरुद्ध आवाज़ उठाने का साहस और मातृभूमि के प्रति अटूट प्रेम था।
	असहयोग आंदोलन के दौरान गिरफ्तारी पर जब उनसे नाम पूछा गया, तो उन्होंने निर्भीक होकर कहा—“नाम: आज़ाद, पिता का नाम: स्वतंत्रता और निवास: जेल।” तभी से वे पूरे देश में चंद्रशेखर आज़ाद के नाम से प्रसिद्ध हो गए। उन्होंने अपना संपूर्ण जीवन भारत की स्वतंत्रता के लिए समर्पित कर दिया और अनेक क्रांतिकारी गतिविधियों का नेतृत्व किया। उनका दृढ़ संकल्प था कि वे कभी अंग्रेज़ों के हाथ जीवित नहीं पकड़े जाएँगे। 27 फ़रवरी 1931 को उन्होंने अपने इस वचन को निभाते हुए मातृभूमि के लिए सर्वोच्च बलिदान दिया।
	चंद्रशेखर आज़ाद का जीवन हमें सिखाता है कि सच्चा देशप्रेम केवल शब्दों में नहीं, बल्कि साहस, अनुशासन, त्याग और कर्तव्यनिष्ठा में दिखाई देता है। आज के विद्यार्थियों के लिए उनका जीवन एक प्रेरणा है कि वे ईमानदारी, परिश्रम और राष्ट्रसेवा की भावना को अपने जीवन का आधार बनाएँ व चरित्रवान बनें, सत्य और न्याय के मार्ग पर चलें तथा अपने ज्ञान, परिश्रम और संस्कारों से राष्ट्र के विकास में योगदान दें।

	कारगिल विजय दिवस
	विश्व प्रकृति संरक्षण दिवस
	"गुरु बिना ज्ञान नहीं, ज्ञान बिना सम्मान नहीं।"
	भारत की संस्कृति में गुरु का स्थान अत्यंत ऊँचा माना गया है। गुरु पूर्णिमा इसी महान गुरु-शिष्य परंपरा को समर्पित एक पावन पर्व है। यह पर्व प्रत्येक वर्ष आषाढ़ मास की पूर्णिमा को मनाया जाता है। इस दिन ज्ञान, संस्कार और जीवन के सही मार्ग का प्रकाश देने वाले गुरुजनों के प्रति श्रद्धा, सम्मान और कृतज्ञता व्यक्त की जाती है।
	गुरु पूर्णिमा का विशेष संबंध महर्षि वेदव्यास जी से है। उन्होंने वेदों का संकलन किया, महाभारत जैसे महान ग्रंथ की रचना की तथा अनेक पुराणों की रचना करके भारतीय ज्ञान परंपरा को समृद्ध बनाया। इसलिए इस दिन को व्यास पूर्णिमा भी कहा जाता है। गुरु केवल पुस्तक का ज्ञान नहीं देते, बल्कि जीवन जीने की कला भी सिखाते हैं। वे हमारे भीतर आत्मविश्वास, अनुशासन, नैतिकता, सेवा, करुणा और राष्ट्रप्रेम जैसे गुणों का विकास करते हैं। माता-पिता हमें जन्म देते हैं, परंतु गुरु हमारे व्यक्तित्व का निर्माण करते हैं और हमें जीवन की सही दिशा दिखाते हैं।
	आज के आधुनिक युग में शिक्षा के अनेक साधन उपलब्ध हैं, फिर भी गुरु का महत्व कम नहीं हुआ है। तकनीक हमें जानकारी दे सकती है, लेकिन सही और गलत का विवेक, चरित्र निर्माण तथा जीवन के मूल्य केवल एक सच्चा गुरु ही सिखा सकता है।
	गुरु पूर्णिमा के अवसर पर विद्यालयों, आश्रमों और विभिन्न संस्थानों में गुरु वंदन, सांस्कृतिक कार्यक्रम, भजन, प्रवचन और सम्मान समारोह आयोजित किए जाते हैं। विद्यार्थी अपने गुरुजनों का आशीर्वाद लेकर उनके प्रति अपनी कृतज्ञता व्यक्त करते हैं।
	गुरु पूर्णिमा हमें यह संदेश देती है कि जीवन में सफलता प्राप्त करने के लिए गुरु का सम्मान, उनके प्रति श्रद्धा और उनके बताए मार्ग पर चलना अत्यंत आवश्यक है। सच्चे गुरु का आशीर्वाद जीवन को प्रकाशमय बना देता है।
	"गुरु ब्रह्मा गुरु विष्णु गुरु देवो महेश्वरः।
	गुरुः साक्षात् परब्रह्म तस्मै श्रीगुरवे नमः॥"
	उदयन स्टूडियो में भैया-बहनों का प्रथम दिन का अनुभव
	मैम बहुत सरल स्वभाव की थी तो यह था मेरा स्टूडियो में प्रथम दिन ।
	धन्यवाद
	राजपूत उर्वी (पंचम ए)

	धन्यवाद
	नंदिनी राय (पंचम ए)
	धन्यवाद
	तृषा शर्मा (पंचम ए)
	समर कैंप समापन
	दिनांक - 05/06/2026 को सरस्वती शिशु मंदिर, नोएडा में माननीय अतिथियों द्वारा माँ सरस्वती के समक्ष पुष्पार्चन एवं दीप प्रज्वलन कर 10 दिवसीय समर कैंप का भव्य समापन समारोह कार्यक्रम संपन्न हुआ। कार्यक्रम में विद्यालय के भैया-बहिनों ने पूरे उत्साह, अनुशासन एवं आत्मविश्वास के साथ अपनी प्रतिभाओं का मनमोहक प्रदर्शन प्रस्तुत किया। समर कैंप के दौरान भैया-बहिनों ने स्विमिंग, कराटे चेस, क्राफ्ट, योग, बैडमिंटन, खेलकूद एवं विभिन्न रचनात्मक गतिविधियों में बढ़-चढ़कर सहभागिता की। इन गतिविधियों ने उनके व्यक्तित्व विकास, नेतृत्व क्षमता, रचनात्मक चिंतन तथा टीम भावना को सुदृढ़ करने में महत्वपूर्ण भूमिका निभाई। समारोह के दौरान उत्कृष्ट प्रदर्शन करने वाले एवं प्रतिभागी भैया-बहिनों को सम्मानित एवं पुरस्कृत कर उनका उत्साहवर्धन किया गया। साथ ही भैया-बहिनों ने कैंप से प्राप्त सीख को अपने शब्दों में व्यक्त किया। अतिथियों ने विद्यार्थियों की लगन, परिश्रम, अनुशासन एवं सृजनात्मकता की भूरि-भूरि प्रशंसा की व विद्यालय के प्रधानाचार्य श्री देवेंद्र कुमार शर्मा जी ने भैया-बहिनों को जीवन के प्रत्येक क्षेत्र में उत्कृष्टता प्राप्त करने के लिए प्रेरित किया।
	वायु शुद्धि हवन
	दिनांक- 05/06/2026 को सरस्वती शिशु मंदिर, नोएडा में विश्व पर्यावरण दिवस के पावन अवसर पर पर्यावरण संरक्षण हेतु वैदिक हवन का आयोजन किया गया। पंडित राघवेंद्र जी के सान्निध्य में संपन्न इस हवन में वायु शुद्धि तथा प्रकृति के प्रति कृतज्ञता व्यक्त करने का संदेश दिया गया। कार्यक्रम में मुख्य अतिथि के रूप में श्रीमती रेनू जी (सामाजिक कार्यकर्ता), श्री अतुल वर्मा जी, श्री कपिल देव जी, अभिभावक बंधु, विद्यालय के प्रधानाचार्य श्री देवेंद्र कुमार शर्मा जी एवं समस्त विद्यालय परिवार की गरिमामयी उपस्थिति रही। हवन के उपरांत भैया-बहिनों द्वारा उत्साहपूर्वक वृक्षारोपण किया गया। इस अवसर पर उन्हें वृक्षों के महत्व तथा पर्यावरण संरक्षण में उनकी भूमिका के विषय में प्रेरक जानकारी प्रदान की गई। सभी उपस्थित जनों ने स्वच्छ, हरित एवं प्रदूषणमुक्त वातावरण के निर्माण हेतु अधिक से अधिक वृक्ष लगाने तथा उनकी देखभाल करने का संकल्प लिया। यह आयोजन विद्यार्थियों में प्रकृति प्रेम, सामाजिक उत्तरदायित्व एवं पर्यावरण के प्रति संवेदनशीलता विकसित करने की दिशा में एक महत्वपूर्ण प्रयास सिद्ध हुआ।
	उदयन स्टूडियो उद्घाटन
	दिनांक 17 जून 2026 को सरस्वती शिशु मंदिर, नोएडा में विद्यालय के नवीनतम एवं अभिनव उपक्रम "उदयन स्टूडियो" का भव्य उद्घाटन संपन्न हुआ। यह स्टूडियो विद्यार्थियों के सर्वांगीण विकास की दिशा में एक महत्वपूर्ण पहल है, जिसके माध्यम से भैया-बहिनों को फोटोग्राफी, रचनात्मक अभिव्यक्ति तथा तकनीकी कौशल का व्यावहारिक प्रशिक्षण प्रदान किया जाएगा।  इस गरिमामय अवसर पर श्री डोमेश्वर साहू जी (क्षेत्रीय संगठन मंत्री, विद्या भारती पश्चिम उत्तर प्रदेश क्षेत्र), श्री प्रदीप गुप्ता जी (प्रांत संगठन मंत्री, विद्या भारती मेरठ प्रांत) एवं विद्यालय के संरक्षक श्री प्रताप मेहता जी का विशेष मार्गदर्शन एवं प्रेरणादायी उद्बोधन प्राप्त हुआ। अतिथियों ने उदयन स्टूडियो को विद्यार्थियों में सृजनशीलता, आत्मविश्वास एवं आधुनिक तकनीकी दक्षता के विकास का सशक्त माध्यम बताया।
	विश्व योग दिवस
	बताओ तो जानें
	पत्रिका अंक प्रश्नोत्तरी
	1. 31 मार्च 2026 तक भारत की सौर ऊर्जा कितने गीगाबाइट हो गई है।
	2. विश्व स्वास्थ्य दिवस पर किसका संदेश दिया जाता है।
	3. बाल गंगाधर तिलक का जन्म कब और कहां हुआ था।
	4. चंद्रशेखर आजाद जी का बलिदान दिवस कब मनाया जाता है।
	5. गुरु पूर्णिमा का विशेष संबंध किस महर्षि से संबंधित है।
	6. वायु शुद्ध हवन द्वारा क्या संदेश दिया गया।
	7. 17 जून 2026 को विद्यालय में कौन-सा नवीनतम एवं अभिनव उपक्रम संपन्न हुआ।
	8. अंतर्राष्ट्रीय योग दिवस पर विद्यालय द्वारा क्या संदेश समाज तक पहुंचाया गया।
	9. उदयन स्टूडियो विद्यार्थियों के लिए किसका माध्यम है?
	10. पर्यावरण दिवस पर भैया बहनों को क्या जानकारी प्रदान की गई।
	11. आज के समय में पढ़ाई के साथ-साथ किन कौशलों की आवश्यकता बताई गई है?
	12. बचपन से Audio-Video की शिक्षा बच्चों को क्या बनाती है?
	आलोक- उपरोक्त सभी प्रश्नों के उत्तर इसी अंक के लेखों में विद्यमान है अतः इसी अंक के उत्तर मान्य होंगे I
	ई- पत्रिका के पृष्ठ क्रमांक 25 व 26 में दिए प्रश्नों के उत्तर कक्षाचार्य जी के व्हाट्सप्प पर दिनांक - 20 जुलाई 2026 तक भेजने होंगे I


